
ANNOTATSIYA  
      Ushbu maqolada o'zbek tilshunosligida yangi soha hisoblangan sud nutq ekspertizasi, uning 
tarkibiy qismlari,  o'rganish obyektlari, metodlari, ekspert oldida turgan vazifalar va bugungi kundagi 
ijtimoiy, huquqiy ahamiyati o'rganildi. Ekspertga tadqiqot uchun taqdim etilgan nutqiy namunalarni 
tahlil qilish jarayonida nimalarga e'tibor berishi,  ishni qanday tashkillashtirishi, o’rganilgan, tergov 
ishi uchun muhim bo’lgan o'ziga xosliklardan tegishli xulosalar chiqarishi lozimligi singari masalalar 
ko'rib chiqildi. Shaxsiy yozishmalarni lingvistik, semantik tahlilga tortish usullari, matnni o'rganish 
jarayonida ekspert oldida turgan vazifalar haqida ma'lumot berildi. 
Kalit so'zlar: sud nutq ekspertizasi, qo'lyozma, anonim xat, lingvistika, ekspert, material. 

 
Soyibova Charos Dilmurod qizi 

The student of Tashkent state university of uzbek 
language and literature       

                                                                             
FORENSIC SPEECH EXAMINATION AND THE TASKS FACING THE SPECIALIST 

 
ANNOTATION 

     This article examines forensic speech examination, a new field in Uzbek linguistics, its objects of 
study, methods, tasks facing the expert and its current social and legal significance. Issues such as 
what to focua on in the process, how to organize the case and draw appropriate conclusions from the 
spesifics that have been studied and are important for the investigation. Information about the 
methods of drawing personal correspondence into linguistic, semantic analysis, the tasks that the 
expert is facing in the of studying the text. 
Keywords: forensic speech examination, manuscript, anonymous letter, linguistics, expert, material. 

 
                                                                                      Сойибова Чарос Дилмурод кизи,  

                                                                   Студентка Ташкентского государственного  
                                       университета узбекского языка и литературы им. А.Навои 

 
СУДЕБНО-РЕЧЕВАЯ ЭКСПЕРТИЗА И ЗАДАЧИ СТОЯЩИЕ ПЕРЕД ЭКСПЕРТОМ 

АННОТАЦИЯ 
     В данной статье изучена судебно-речевая экспертиза, являющаяся в узбекском 
языкознании, её составные части, обьекты изучения, методы, задачи стоящие перед экспертом, 
а также ее социальное и правовое значение на сегодняшний день. Рассматривались такие 
вопросы, как, на что должен обратить внимание эксперт в процессе анализа представленных 
для исследования образцов речи, как организовать работу, сделать соответствующие выводы 
из изученных, значимых для следственного дела особенностей. Приводятся сведения о 
методах взвешивания личной переписки в лингвистическом, семантическом анализе, задачах 
стоящих перед экспертом в процессе изучения текста. 
Ключевые слова: судебно-речевая экспертиза, рукопись, анонимное письмо, лингвистика, 
эксперт, материал. 

 
Kirish 

     Hozirgi tobora globallashib borayotgan asrimizda ilm-fan,  texnika sohalari qatorida ijtimoiy-
gumanitar yo'nalish ham o'zining rivojlanish bosqichini o'tamoqda. Xususan, tilshunoslikning ham 
bir necha yangi tarmoqlari hayotimizga kirib keldi. 

2) Pragmalingvistika 
3) Psixolingvistika 
4) Sotsiolingvistika 
5) Kompyuter lingvistikasi 
6) Korpus lingvistikasi 
7) Sud nutq ekspertizasi kabilar shular jumlasidan. 

    Sud nutq ekspertizasi rivojlanish bosqichida bo'lgan yangi sud ekspertiza sohasidir. Sud nutq 
ekspertizasi bo'yicha jahon tilshunosligida B.I.Viktorovna, A.N.Baranov, E.A.Koltunova, 
I.N.Sorokatyaginlar bir necha salmoqli tadqiqotlar olib borishgan. Ayniqsa, Rossiya Federatsiyasida 
qator o'quv qo'llanmalari yaratilib, oliy ta'lim muassasalarida talabalar uchun darslik sifatida 
foydalanilishi, xususiy hamda davlat tasarrufidagi sud nutq ekspertiza markazlarining tashkil 
etilganligi e'tiborga molikdir.    
 Sud nutq ekspertizasining asosiy vazifalari quyidagilardan iborat: 

3) Fuqarolik ishlari bo'yicha bahsli matnlarning lingvistik ekspertizasini o'tkazish,  fuqaro sha'ni, 
qadr-qimmatini himoya qilish (O'z.Res.Kons.27-m). 

4) Haqorat bilan bog'liq ma'muriy huquqbuzarliklar ( O’z.Res.MK 40-41-m.) va tuhmat bilan 
bog'liq jinoyat ishlari (O’z.Res.JK 139-140-m) bo'yicha lingvistik ekspertiza o'tkazish. 

5) Qonun, qonunosti va boshqa huquqiy hujjatlarni tushunish nuqtai nazaridan talqin qilish. 
6) Ekstremistik faoliyat ( O'z.Res.JK 244-m), dushmanlik, inson qadr-qimmatini kamsituvchi 

jinoyat ishlari bo'yicha ekspertizalar o'tkazish. 
7) Turli mavzudagi anonim xatlar muallifini aniqlash bo'yicha lingvistik ekspertiza o'tkazish. 

    Sud nutq ekspertizasi obyekti — nutq, nutq faoliyati, nutq aloqasidir. Vazifasi — dividendning 
nutqiy xatti-harakatlarini o'rganish. Sud nutqi uchun har qanday moddiy vositada (qo'lda, mashinada, 
elektron, ovozli tarzda) qayd qilingan nutq ma'lumotlari obyekt hisoblanadi. Olim I.N.Sorokotyagin 
sud nutqining uch turini farqlaydi: 

- sud qo'lyozma ekspertizasi; 
- sud anonim xat muallifini aniqlash ekspertizasi; 
- sud lingvistik ekspertizasi. 

    Ushbu sohalar bo'yicha taqdim etilgan ma'lumotlarni o'rganish, xulosa berib, rasmiylashtirish 
lingvistik bilimga ega bo'lgan ekspert (yoki ekspertlar komissiyasi) ning vazifasi sanaladi. Ekspert 
oldida esa har yo'nalishga aloqador turli masalalar turadi. 
    Sud qo'lyozma ekspertizasi matnni yozgan yoki unga imzo qo'ygan shaxsni aniqlash uchun 
materialni har tomonlama o'rganadi. Yozish qobiliyati har bir shaxs uchun alohida individual 
hodisadir. U yillar davomida tizimli, maqsadli shug'ullanish natijasida shakllanadi. Qo'lyozuvi 
nisbatan barqaror bo'lib, kam o'zgarishga uchraydi. Ba'zi omillar, ya'ni spirtli ichimliklar, giyohvand 
moddlar qabul qilish, kuchli psixik holatlargina unga biroz ta'sir ko'rsatishi mumkin. Turli vaziyatlar 

sabab muallif ataylab yozuv shaklini o'zgartirib, tanib bo'lmas holatga olib kelgan bo'lsa-da u 
markaziy asab tizimi tomonidan boshqariladigan harakatlardan butkul xoli bo'lolmaydi. 
     Xatlarni o'rganishda ekspert identifikatsiyalash usulidan foydalanadi. Bunda xatning uslub (matn 
mavzusi, meyorlari), so'z boyligi ( atamalar, argo, jargon, arxaizmlar, dialekt so'zlar),  savodxonlik( 
imlo, sintaktik, punktuatsion) jihatlari tahlil qilinadi. Ekspertga qiyosiy tadqiqotlar o'tkazishi uchun 
erkin (tergovga qadar amalga oshirilgan) va eksperimental ( jinoyat ishi qo'zg'atilgandan so'ng 
tergovchi yoki sudya taklifiga ko'ra bajarilgan) qo'lyozma namunalari taqdim etiladi. Ekspert 
tadqiqotni amalga oshirish jarayonida namunalar asosida hujjat matni va imzosining aynan bir shaxs 
tomonidan bajarilganligi, jinsi, yoshi, ijtimoiy holati kabi masalalarga oydinlik kiritadi. Ekspert 
materialni ikki xil usulda: alohida va qiyosiy tadqiq qiladi. Alohida tadqiqotda xatda qo'llangan 
yozma nutq, xat topografiyasi, qo'lyozuvining o'ziga xos belgilari,  qiyosiyda esa namunalarda 
aniqlangan xususiyatlar o'zaro taqqoslanadi,  o'z xulosalarini shakllantiradi. 
   Sud anonim xat muallifini aniqlash ekspertizasi mutaxassisidan alohida e'tibor, bilim talab qiladi. 
Bunda hujjat muallifining yoshi, jinsi, ta'lim va madaniy darajasi, kasbi singari ma'lumotlar 
aniqlanadi. Ekspertiza tadqiqotining obyektlari sud qo'lyozma ekspertizasidan farq qilgan holda 
yozuv uskunalari yordamida tayyorlangan bo'lishi mumkin va bu murakkab jarayon hisoblangani 
uchun tadqiqotga psixiatr, lingvistlar jalb qilinadi. Anonim matn muallifini aniqlash ekspertizasida 
ekspert muallifning ijtimoiy-biografik portretini, g'ayritabiiy psixofiziologik holatda bo'lganligini, 
matn tili muallifning ona tili bo'la olishi, uning qaysi dialekt vakili ekanligini aniqlaydi. Bunda asosiy 
e’tibor muallifning leksik boyligi, grammatik qo’shimchalardan qay tarzda foydalanishiga qaratiladi. 
Leksil tahlil qilinganda muallif qo’llagan dialekt (sheva so’zlar), varvarlar, vulgarlar, kesimlik, 
egalik, kelishik singari grammatik qo’shimchalar, ularning o’xshash va farqli jihatlari o’rganiladi. Bu 
orqali ekspert matn muallifining hududi, jinsi, ma’lumoti, yoshini aniqlash imkoniga ega bo’ladi. Bu 
xulosalar tergov jarayonining tezlashishiga va tergovchiga variantlarni tanlashda sezilarli amaliy 
yordam beradi. 
    Nutq ekspertizasining uchinchi tarmog'i sud tilshunoslik ( sud lingvistik) ekspertizasidir. Bunda 
yuqoridagilardan farqli ravishda matnning mazmuniy, semantik va rasmiy tomonlari lingvistik tahlil 
qilinib, tegishli qonun chiqaruvchi organ tomonidan nazarda tutilgan muayyan huquqbuzatlik turiga 
mos kelishi aniqlanadi. Ushbu yangi sohada nafaqat yozma,  balki og'zaki matnlar ham lingvistik 
ekspertizadan o'tkaziladi. Yozma matnlar sirasiga davriy nashrlar, kitoblar, tarqatmalar 
(broshyuralar), fotosuratlar yoki videolardagi yozuvlar kiradi. Bunda ekspertning vazifasi — matn 
mazmunini o'rganib, haqiqiy ma'lumotlarni aniqlash. Masalan, matnda giyohvand moddalar sotish, 
tahdid shaklidagi og’zaki tajovuzlar, irqi, millati, tili, kelib chiqishi va dinga bo'lgan munosabati 
asosida dushmanlik harakatlariga da'vat qiluvchi yoki rag'batlantiruvchi bayonotlar kabi belgilar 
mavjudligini o'rganadi. Tadqiqot xulosalari tergovchiga taqdim etilib, davlat qonun hujjatlariga 
mosligi aniqlanadi. 
Xulosa. Inson qadr-qimmati, sha'ni, obro'sini himoya qilish, inson va jamiyat tamoyilini qonun 
doirasida amalga oshirish, davlat siyosatiga putur yetkazadigan omillar, harakatlarni o'z vaqtida 
o'rganib , aniq xulosalar berish va unga qarshi choralar ko'rishda sud nutq ekspertizasining ahamiyati 
katta. Sud nutq ekspertizasi o'zbek lingvistikasida mutlaqo yangi soha bo'lganligi, jamiyat va inson 
hayoti bilan chambarchas bog'liqligi tufayli o'z istiqboliga qadam qo’yayotgan sohalardan biridir. 

